
Анотация. Юқори молекуляр бирикмаларнинг таркибидаги кичик молекулали модда-
лардан тозалаш  учун диализ усулидан фойдаланилади. Оқсиллар диализ усулида турли 
ҳил тузлар ва кичик молекулали бирикмалардан тозаланади. Бу усул бошқа усуллардан 
юқори самарадорлиги ва усулнинг соддалиги билан фарқланади.

Калит сўзлар: диализ қопчаси, диализ, оқсил, аммоний сулфат,лектин, 

Кириш. Юқори молекуляр бирикмаларнинг коллоид еримталарини паст молекулали 
моддалардан тозалаш диализ деб аталади. Оқсиллар диализ усулида турли ҳил тузлар ва 
кичик молекулали бирикмалардан тозаланади.Бу усулда улар махсус диализ қилувчи хал-
тачаларга солиниб, сувга узоқ вақт ботириб қўйилади. Диализ қилувчи халтачалар махсус 
материаллардан тайёрланади. Бу материаллар кичик молекулали бирикмаларни ва ион-
ларни яхши ўтказиши лозим. Ярим ўтказгич мембраналар сифатида селлофандан фойда-
ланиш мумкин. Диализ учун кўпинча селлофан халтачалар ишлатилади. Aгар оқсиллар 
турли хил тузлар ёрдамида ажратиб олинган бўлса, улар таркибидаги туздан диализ йўли 
билан тозаланади.1

Тадқиқотнинг мақсади: Нўхат дуккагидан ажратиб олинган оқсилни таркибидаги туз-
лардан тозалаш учун диализ қилиш.

Тадқиқотнинг объекти: Нўхат дуккагидан ажратиб олинган оқсил моддаси.
Амалий қисми: Нўхат дуккагидан ажратиб олинган оқсилнинг тузли еритмасини диа-

лизлаш.Диализаторнинг 1/3 ҳажмига қадар оқсилининг аммоний сулфат аралашган еритма-
сидан қуйилади. Халтача юқори қисмидан иккита шиша таёқчадан резина халқа ёрдамида 
тайёрланган қисқичга маҳкамланиб, дистилланган сувли стаканга 24 соат давомида солиб 
қўйилади.2 Бу вақт мобайнида стакандаги дистилланган сув бир неча маротаба алмаш-
тириб турилади сўнг диализат (ташқаридаги суюқлик) ва диализланаётган суюқликдан 
олиб, оқсил ва сулфатларга хос реакциялар бажарилади, туз ташқарига чиққани ва оқсил 
ҳалтачанинг ичида қолганига ишонч ҳосил қилинади.

1. Диализатда сулфатлар борлигини аниқлаш.
10 томчи диализатга тенг миқдорда 1% ли барий хлорид еритмасидан қўшилса, оқ ранг-

ли барий сулфат лойқаси ҳосил бўлиши кузатилади.
2. Диализатда оқсил борилгини аниқлаш.
10 томчи диализат олиб, унинг устига 5 томчи 10% ли натрий гидроксид, 1 томчи 1% 

ли мис сулфат еритмалари қўшиб чайқатилади. Aралашма кўк рангга кириши диализатда 
оқсил йўқлигидан дарак беради.3

